
GOVERNMENT OF GREENLAND

Inatsisartunut ilaasortaq
Jens Napaattooq
Naleraq

Sulinermut atatillugu annaasat pillugit § 37 naapertoriugu apeqquteqaammut nr.
189-imut akissuteqaat

Inatsisartut suleriaasianni § 37-mi, imm. 1 naapertorlugu tullinnguuttuni allassimasunik
Naalakkersuisunut apeqquteqgarputit. Apeqqutigisatit uannit akisassanngortinnegar-
simapput, imatullu akissuteqassaanga.

Apeqqutit

1. Kommunalbestyrelseni sulinermut atatillugu naliginnaasumik ulluinnarni
suliffimmiik annaasat taarsiiffigineqartarput aamma tamanna ajunngilaq, kisianni
ilumut kommunalbestyrelsemi ilaasortap ajunngittorsiassamininnguisa nalingi
ilaatigut tamakkerlugit tamakkingajallugilluunniit ilanngaassisarneq
pissusissamisoortutut Naalakkersuisut isigaat?.

Akissut.

Kommunalbestyrelsimi ilaasortat suliffimminniit ganoq annertutigisumik
ilangaanneqartarnerinut apeqqut sulisitsisup kommunalbestyrelsimilu ilaasortap
sulinermik inuussutissarsiutegartuusup akunnerani isumagineqgartarpoq. Taamaattumik
akissarsiatigut ilanngaannegarpallaarsimagaanni apeqqut tamanna kattuffigisaq
aqqutigalugu qagilerneqarpat pisissusissamisoornerussaag.

Kommunalbestyrelse aalajangiisassaaq gaqugu sumilu ilegquusumik ataatsimiinnerit
ingerlanneqartassanersut. Borgmesterip aalajangertassavaa immikkut ittumik
ataatsimiinnissat qaqugu sumilu pissanersut. llaasortat sulereernermik kingorna
peqataasinnaanngorlugit ataatsimiinnissat inissinneqartarpata pissusissamisuussaag.

Kommunit aqunnerat pillugu inatsisartut inatsisaani § 56, imm. 6 naapertorlugu
ulluinnarni suliffimmiit annaasat taarsiiffigineqartarnissaat pillugit Naalakkersuisut akinik
aalajangersaasinnaapput kiisalu taarsiissutiginegartussat akilernegartarnissaat
missingersuusiortarnerlu pillugit erseqqinnerusumik maleruagassaliorsinnaallutik.

Sulinermi akissarsianik annaasagarnernut taarsiissutissat pillugit maleruagassat
erseqqarinnerusut borgmesterinik borgmesterillu tulliinik kiisalu kommunalbestyrelsinut
nunaqarfinnilu aqutsisunut ilaasortanik aamma najukkani ataatsimiititaliat ilaasortaannut
il.il. akissarsiagartitsineq pillugu Namminersorlutik Ogartussat nalunaarutaanni nr. 25,
30. december 2013-imeersumi § 9-imi allassimapput.

Nalunaarummi § 9, imm. 1 naapertorlugu kommunalbestyrelsip aalajangersinnaavaa
ataatsimiinnernut iLil. ilaasunut ullunut angalaffiusunut atatillugu sulinermi
aningaasarsiassaraluanik annaasanut taartisiagartitsiumaneriuni. Tassa imaappoq

sulinermi aningaasarsiassaraluannik annaasanut kommunalbestyrelsit
taartisiaqartitsisinnaareerput.

§ 9, imm. 2-mi aningaasat annertussusissaat eqqarsaatigalugit ima allassimasoqarpoq:
Sulinermit aningaasarsiassaraluanik annaasat matussuserneqartarnissaat pillugu
kommunalbestyrelsip aalajangiiffigisaanut amerlanerpaamik ilaasinnaapput:

1) Sulinermik inuussutissarsiuteqartut sulillutik akissarsiassaraluaminnik annaasaat
uppernarsarneqartut imaluunniit

2) Ullormut akissarsiat akissarsiat § 2, imm. 1-imi taaneqartut 730-inngorlugit
aggornerannut ataatsimut naapertuuttut inunnut, ataatsimiinnerup nalaani annermik
namminersorluni inuussutissarsiuteqarnermit aningaasarsiorfeqartunut, soorlu
piniartunut, aalisartunut, savaatilinnut il.il.

Nalunaarut massakkut atuuttoq Naalakkersuisunit kommuninut
tusarniutigineqaggammerpoq. Kommunit kissaataat naapertorlugu siunnersuut
suliarineqaqqittariagarpog. Suliaq tamanna ukiup aallartittup ingerlanerani
nanginneqassaagq.

Apeqqutit.
2. Naalakkersuisut apeqqut 1-imut atatillugu qanoq iliuusegarsinnaappat?

Akissut.
Apegqummut 1-imut akissutiga innersuussutigissavara.

Apeqqutit.

3. Kommunalbestyrelsemi ilaasortat ataatsimiinnernut atatillugu angalanermi
suliffimmiik annaasaqartarneri pillugit naatsorsueriaatsip sukumiisumik
assersuusiornikkut nassuiaasoqarnissaa Naalakkersuisut
takussutissiorsinnaavaat? (tassani aalisartut, sulisartut, atorfillit, kommunimi
atorfillit il.il.)

Akissut.

Apeqqummut 1-imut akissutiga innersuussutigissavara.

Med venlig hilsen
tnussiagnersumik inuulluaqqusillunga

